
№ 14-дәріс  

Журналист және оның жүріс-тұрыс, мінез-құлық  мәдениеті

   	Зиялылық – ішкі мәдениеттің сыртқы көрінісі. Оның ішінде этика да, мәдениет те, тәрбие де кіреді. Олардың кәсіби, рухани ізденістерінің төрешісі халық болуы керек. Менің төрешім халық деп түсінетін болса, ол өзінің еңбегін халыққа арнайды.
   	Қай салада болсын, таланттар көп, кәсіби білікті мамандар (профессионалдар) аз. Оған эстетикалық такт, эстетикалық талғам және шеберлік керек. Такт – тәрбиелік норма. Эстетикалық талғам – адамның зердесі. Шеберлік – кәсіби деңгей. Осы үшеуі үйлессе, бір адамның ішінде, онда оны зиялы деп айтатын боламыз. 
Адал әрі әділ болу – журналист этикасының ең бір игі қасиеті. Өмірдің объективтік шындығын көпке жеткізуші, сол арқылы қоғамдық пікірді қалыптастырушы, төртінші билік иелерінің ешқашан да өтірік айтуға, жалған ақпарат таратуға қақысы жоқ. Бұл екінші жағынан журналист этикасының да қастерлі қасиеті болып табылады.
Журналистік мамандықтың бір ерекшелігі, әртүрлі көзқарастағы, сан қилы мінез құлықты көптеген адамдармен күнделікті жолығып, сөйлесіп, жақын сырласудың арқасында ғана шығармашылық туындыларын жасайды. Сондықтан адамдармен тіл табыса білетін, ақылды, байсалды, мінезі жайлы болғаны дұрыс. Сонда ғана адамдардың сеніміне кіре алады, ой-пікірлерін айтқызады, өзіне қажетті ақпараттарды табады. Мұндай қабілеттерді игеру үшін де этикалық үлкен жауапкершілік, тәлім-тәрбие керек.


